
можно сделать гения. Цель и задача системы образования не выполнима, если
главенствующим будет тестовая проверка знаний.

Annotation: In the article, the socio-pedagogical necessity of preparing students of higher
education for nation-wide communication is based on the point of view of the process of
globalisation and the peculiarities of the new stage of development of Uzbekistan. Also, factors
that increase the tolerance of students, develop tolerance, allow them to be brought up in the spirit
of mutual respect, religious tolerance, harmony of the nation are highlighted.
Keywords: nation, nation-wide attitude, nation-wide culture of communication,
multinational, national identity, fraternity, universal competence.
Миллатлараро мулоқот тушунчасининг моҳияти барча миллат ва элатлар
томонидан тўпланган, авлоддан-авлодга ўтиб келаётган анъана, қадриятларни
ривожлантириш ҳамда сақлаб қолишда ўз аксини топади. Мазкур тушунча
умуммаданий компетенция асосида турли миллат вакиллари ўртасида ўзаро
ишончга асосланган мулоқотни йўлга қўйишни талаб этади ва шахснинг ижодий
ҳамда маънавий ривожланиши учун шарт-шароит яратади.
Педагогика фанида миллатлар ёки маданиятлараро мулоқот тушунчасининг
кенг талқин этилиши унинг қадриятли ва технологик даражаларини тадқиқ этишга
ундайди. Маданият ижтимоий-педагогик ҳамда психологик ҳодиса сифатида ўзида
қадриятлар ва фаолият усулларини мужассамлаштиради. Шунинг учун ҳам
миллатлараро мулоқот тушунчасини ижтимоий-педагогик ҳодиса сифатида таҳлил
қилиш муҳим аҳамиятга эга. Ана шу нуқтаи назардан талабаларни миллатлараро
мулоқотга тайёрлаш тушунчасига қуйидагича таъриф бериш мумкин: талабаларни
миллатлараро мулоқотга тайёрлаш миллий ва умуммаданий таянч компетенция
билан алоқадорликда маданиятлараро мулоқотни ривожлантириш доирасида
шахснинг маданий идеалларни ўзлаштиришига қаратилган ташкилий, режали,
мақсадга йўналтирилган ҳамда босқичма-босқич амалга оширишни талаб этадиган
жараёндир.
Миллатлараро
мулоқот
доирасида
талабаларда
миллатлараро
бағрикенгликни шакллантириш муҳим педагогик вазифа ҳисобланади. Миллий
бағрикенглик бошқа миллат вакилларига нисбатан ҳурмат, меҳр-муҳаббат, шафқат
ва ғамхўрлик демакдир. Талабаларнинг бошқа миллат вакилларига нисбатан қабул
қилиб бўладиган ва тоқат қилиб бўлмайдиган муносабатлари бир қатор ҳиссий
жиҳатларига эга. Шунинг учун ҳам, талабаларда миллатлараро мулоқот
кўникмаларини шакллантиришда дастлаб миллий бағрикенгликни таркиб
топтириш керак.
Турли миллат вакилларининг маданий ўзига хосликлари ва ментал
хусусиятларига ҳурмат билан муносабатда бўлиш миллатлараро мулоқотга
тайёрликнинг муҳим шартларидан биридир. Бундай ҳурмат натижасида
талабаларни бошқа миллат вакиллари маданиятига юксак баҳо бериш кўникмасини
эгаллайдилар. Миллий-маданий турли-туманликни тан олиш талабаларнини
миллатлараро мулоқотга тайёрлашнинг яна бир муҳим шартидир. Агар
талабаларни ўзгаларнинг миллий мансублиги ҳамда маданиятини тан олсалар,
миллий бағрикенглик ўзаро бир-бирини тушуниш, маданий фарқларни тан олиш

ва қабул қилиш миллатлараро мулоқотга тайёр бўлиш учун етарли эмаслигини
улар ҳам, ўқитувчи ҳам тушуниб етади. Шунга кўра, талабаларни миллатлараро
мулоқотга тайёрлашда фаол фуқаролик компетенциясини таркиб топтириш
алоҳида аҳамиятга эга.
Марказий Осиё республикаларида фуқаролик жамияти институтлари қарор
топаётган айни пайтда минтақанинг кўп миллатли эканлиги боис, миллатлараро
муносабатларни такомиллаштириш муҳим масалаларидан бири сифатида кун
тартибидан ўрин олмоқда. Бугунги кунда амалга оширилаётган Ўзбекистон
Республикасини янада ривожлантириш бўйича Ҳаракатлар стратегияси[1]нинг
устувор йўналишлардан бири «Хавфсизлик, миллатлараро тотувлик ва диний
бағрикенгликни таъминлаш ҳамда чуқур ўйланган, ўзаро манфаатли ва амалий
ташқи сиёсат» қилиб белгиланган. Республикадаги барқарорлик минтақавий
ижтимоий-маданий тараққиёт билан чамбарчас боғлиқ. «Бизнинг минтақамиз
халқларини минг йиллик қардошлик ва яхши қўшничилик ришталари боғлаб
туради. Бизни тарих, дин, умумий маданият ва анъаналар бирлаштиради.
Евроосиёнинг «юраги»да жойлашган минтақамиз Европа ва Шарқ, Жанубий ва
Шарқий Осиёни боғловчи кўприк бўлиб, Россия ва Хитой сингари йирик давлатлар
билан чегарадошдир»[2]. Шу нуқтаи назардан, Марказий Осиё полиэтник
социумида миллатлараро муносабатлар такомиллашувини ижтимоий-фалсафий ва
педагогик жиҳатдан тадқиқ этиш ҳамда илмий-назарий аҳамиятга эга бўлган
хулосаларни ишлаб чиқиш долзарб вазифа ҳисобланади.
Бугнги кунда дунёдаги етакчи илмий марказларда фалсафий-педагогик
контекстда миллатлараро муносабатлар такомиллашуви бўйича қуйидаги устувор
йўналишларда тадқиқотлар олиб борилмоқда: минтақавий барқарорликни
таъминлашда халқаро ташкилотларнинг ўрни, миллатлараро зиддиятларнинг
келиб чиқиш сабаблари, глобаллашув шароитида миллий-маънавий хавфсизликни
таъминлаш, Марказий Осиё давлатлари ташқи сиёсатининг устувор йўналишлари,
маданиятлараро
мулоқот
жараёнларининг
миллий
ва
минтақавий
интеграциялашув ва умуминсоний ўзликни англашга таъсири, глобаллашув ва
миллий тиллар, умуммаданий яхлитликни таъминлаш ва бошқалар.
«Ҳаракатлар стратегияси» асосида янгиланаётган Ўзбекистон шароитида
миллатлараро муносабатлар масалаларига эътибор қаратилади. Ўзбекистон
Республикаси Президенти томонидан «Ҳаракатлар стратегияси»нинг қабул
қилиниши миллий тараққиётни таъминлашда янгича босқич бўлганлиги эътироф
этилади. Миллий тотувликни таъминлаш жамият тараққиётида муҳим ўрин тутиб,
жамият аъзоларининг маънавий камолотида, фуқаролик жамияти институтларини
шакллантиришда зарурий аҳамиятга эга. «Ҳаракатлар стратегияси» асосида кўп
миллатли ва кўп диний конфессияли Ўзбекистон шароитида миллатлараро
тотувлик ва диний бағрикенглик тамойилларига эътибор янада кучайтирилиб,
ўзаро дўстона муҳит тобора такомиллаштирилиб борилаверади. Бу эса ўз навбатида
миллий тараққиётнинг ривожини таъминлаб, миллатнинг жаҳон миқёсида бўйбастини намоён этишида етакчи ўрин тутади.
«Ҳаракатлар стратегияси»даги миллатлараро тотувлик концепцияси
феноменологик ҳолат сифатида миллат моҳиятига, унинг тадрижий такомилига,

миллатларнинг ижтимоий ҳаётда тутган ўрнига реал ёндашиб, турфа миллатлар
тафаккурида ягона фуқаролик менталитетини янада юксалтириш масалаларига
эътибор қаратиш ҳамда этнослар фаолиятини миллатлараро муносабатларнинг
ижобий ривожини таъминлашга йўналтиришни тақозо этади.
Ўзбек халқининг азалдан миллий ва умуминсоний манфаатларни уйғунлаштирувчи бой маънавий-маданий мероси жаҳон халқларини ҳайратга сол-моқда.
Бу ҳақда президентимиз Ш.Мирзиёев «Ижтимоий барқарорликни таъ-минлаш,
муқаддас динимизнинг софлигини асраш – давр талаби» мавзуси-даги анжуманда
“...бизнинг давлатимиз кўп миллатли ва кўп конфессияли давлат. Бугунги кунда
мамлакатимизда 130 дан ортиқ миллат ва элат вакил-лари бир оила
фарзандларидек аҳил ва иноқ яшамоқда. Бу борада, ҳеч шубҳа-сиз, халқимизга
азалдан хос бўлган бағрикенглик анъаналари муҳим роль ўй-намоқда”[3] - деб,
таъкидлади.
Марказий Осиёда миллатлараро муносабатларнинг у ёки бу ривожи бевосита
минтақадаги марказий ижтимоий-сиёсий бирлик - Ўзбекистон омили билан боғлиқ.
Минтақавий муносабатлар мувозанатини сақлашда ана шу омилга эътибор қаратиб,
унинг ижобий йўналишини таъминлаб бориш нафақат минтақа, балки Евроосиё
тараққиёти учун ҳам муҳим бўлиб, ушбу омил шунингдек Евроосиё ва Марказий
Осиёдаги ўзаро муносабатлар меъёрини ҳам таъминлаб туради. Модомики шундай
экан, ижтимоий тафаккурда ушбу жиҳатлар барқарорлигини таъминлаш
воқеъликка реал баҳо беришда зарур. Миллий тотувлик, демократик тараққиёт ва
инсон манфаатларини етакчи ўринга қўйиш, экстремизм, терроризм, шовинизм ва
миллатпарастликнинг ҳар қандай кўринишига қарши курашиш «Ҳаракатлар
стратегияси» доирасида мамлакатда олиб борилаётган миллий сиёсат негизини
ташкил этади. Худди шу мақсадда Республикада амал қилаётган Миллатлараро
муносабатлар ва хорижий мамлакатлар билан дўстлик алоқалари Қўмитаси ҳамда
ушбу Қўмита негизида фаолият кўрсатаётган Миллий маданий марказлар ўзлари
мансуб бўлган миллат тарихи, маданияти, ижтимоий турмуш тарзи ҳамда
этнографиясини қўшни миллат ва элатлар этноижтимоий ва маданий атрибутлари
билан алоқадорликда ўрганиб, ўзига хос урф-одатларини тадқиқ этиб, ушбу миллий
менталитетдаги ижобий қирраларни тарғиб қилиш ва ривожлантиришдан
иборатдир.
Бугунги кунда талабалар онгида янгича дунёқараш, янгича фикрлаш ғояси
шаклланиб, миллий тараққиётнинг янги босқичига кўтарилган шароитида ўзлигини
англаб, келажак авлодлар ҳаётига мустаҳкам пойдевор яратиш орзусида
яшаётганликлари қувонарли ҳолдир. Байналминал мавқеда туриб ўзлигини англаш,
миллий-маданий анъаналарни халқ орасида тарғиб қилиб, янгича яшаш ва янгича
меҳнатга жалб этиш – бу табиий равишда «Ҳаракатлар стратегияси»да илгари
сурилган концептуал ғоялар асосида жамиятнинг ижтимоий-маданий тараққиётига,
жумладан миллатлараро муносабатлар такомиллашувига ижобий таъсир
кўрсатади.
Республикамизда ҳар бир миллат ва элат манфаатларини ҳимоя қилишнинг
объектив шарт-шароитлари, субъектив омиллари тизимини ривожлантиришнинг
қонуний-ҳуқуқий асослари яратилган. Мамлакатимиз тараққиётининг янги

босқичида таълим муҳитини ўзгартириш миллий манфаатларни умуминсоний
манфаатлар
билан
уйғунлаштириш,
фуқаролараро,
миллатлараро
ва
конфессиялараро тотувликни мустахкамлаш – минтақавий тинчлик ва глобал
барқарор тараққиёт шарти[4] сифатида кўрсатилмоқда. Таълим жараёнида миллий
ва умуминсоний манфаатларни уйғунлаштиришнинг янги имкониятларини топиш
ва ҳаётга татбиқ қилишда толерантлик тамойилларига таяниш муҳим назарий,
методологик ва амалий имкониятларни яратади.
Глобаллашув кўлами кенгайиб бораётган бир даврда талабалар тафаккурига
толерантлик ғояларини сингдириш энг долзарб муаммолардан бири ҳисобланади.
Таъкидлаб ўтиш керакки, фалсафий контексда толерантлик маданиятлар ва
цивилизациялар ўртасидаги мулоқотга бўлган заруриат билан изохланса, педагогикнуқтаи назарга кўра эса у коммуникатив кўринишдаги ижтимоий воқелик,
замонавий педагогиканинг ўзига хос шакли сифатида намоён бўлади.
Талабаларда миллатлараро мулоқот маданиятини шакллантириш, бир
томондан, мавжуд ижтимоий-сиёсий, фалсафий фанлар таркибида бериладиган
билимлар мажмуидан иборат бўлса, иккинчи тарафдан, олий таълим тизимидаги
дарсдан ташқари оммавий-тарбиявий фаолиятни ҳам ўз ичига қамраб олади.
Тадқиқот натижасида айнан “Фалсафа”,
“Диншунослик”, “Миллий ғоя”,
“Маданиятшунослик” фани ўқув жараёнида талабаларда миллатлараро мулоқот
маданиятини шакллантириш учун педагогик имконият энг юқоридир. Биринчидан,
мазкур фанлар фан-мавзу мазмунида миллатлараро мулоқот маданиятининг
хусусиятлари мавжуд бўлса, иккинчидан ушбу фанлар барча олий таълим
муассасалари ўқув жараёнига киритилган.
Ўқув жараёни орқали талабаларга миллатлараро мулоқот маданияти
ҳақидаги билимларни бериш билангина толерантлик муҳитини қуриб бўлмайди.
Чунки талабаларда миллатлараро мулоқот маданиятини ҳақидаги билимларини
ошириш билан бир қаторда уни ҳаётий вазиятларда қўллай олиш қобилиятини ҳам
шакллантириш муҳим аҳамият касб этади. Бу мақсадга эришиш учун таълим
жараёнида фан-мавзу, ўқитувчи-талаба мулоқот тизимини интерфаол педагогик
теҳнологиялардан фойдаланган ҳолда амалга ошириш талаб этилади.
Миллатлараро мулоқот маданияти ғояларини талабалар тафаккурига
сингдиришнинг меъёри уларда жамият аъзоларига нисбатан ўзига хос ўзини тутиш
кўникмалари шаклланиб, ҳаётий мезонга ва қадриятларга айланганлик даражаси
билан белгиланади. Мазкур жараён айтиб ўтилган хусусиятлардан ташқари
тарихий-маданий, умумбашарий ва миллий қадриятлар тизими билан боғлиқликда
такомиллаштирилиши лозим бўлади. Чунки миллатлараро мулоқот маданиятига
ўргатиш инсонларни ўз ҳақ-ҳуқуқларини англаш баробарида ўзгаларнинг ҳам ҳақҳуқуқларини қабул қилиш ва тушунишга ўргатишдан иборат қилиб белгиланган.
Ўзбекистон
этноижтимоий
бирлигида
миллатлараро
муносабатлар
такомиллашувида
мамлакатдаги
кўп
миллатли
аҳолининг
ўзига
хос
хусусиятларидан келиб чиқиб, миллий тотувлик ва ўзаро ҳамжиҳатликни
таъминлашга йўналтирилган фаолиятни янада рағбатлантириш улуғ мақсадлар
реализацияси йўлидаги муҳим қадам бўлиб, фуқаровий бирдамлик ва якдил
ҳаракат бевосита ушбу омил билан боғлиқ. Айниқса, «Ўзбекистон – умумий

уйимиз» шиори доирасида турли миллат ва элатлар иштирокида ўтказилаётган
тадбирлар Ўзбекистон фуқаролари тафаккурида ягона оилага мансублик хислатини
ривожлантириши фуқаролик жамияти асослари мустаҳкамланаётган бугунги
шароитда муҳим аҳамият касб этади. Ўзбекистонда амал қилаётган миллий
маданий марказлар фаолиятига давлатимиз томонидан жиддий эътибор
қаратилаётганлиги миллатлараро алоқаларнинг мустаҳкамланиши ҳамда миллийтарихий қадриятларимизнинг ривожи учун асосий омилдир. Ўзбекистонда 130 дан
ортиқ миллат ва элат вакиллари истиқомат қилиб, уларнинг аксарияти ўз миллий
маданий марказлари атрофига бирлашган эканлар, бу Ўзбекистон халқларининг
бағрикенглигидан ва ўзаро ҳурмат асосида яшаб келаётганликларидан гувоҳдир.
Хулоса қилиб айтганда, талабаларда миллатлараро мулоқот маданиятини
шакллантиришда қуйидагиларга алоҳида эътибор қаратиш лозим:
1). Дунёдаги миллатларнинг ирқи, дини, ҳаёт-тарзи ҳар хил эканлиги,
буларнинг табиий ва ижтимоий-маданий сабабларини тушунтириш.
2). Ижтимоий-гуманитар фанларни ўқитиш жараёнида ўзгачаликка
бағрикенглик ва сабр билан мунособатда бўлиш фазиларларини сингдиришга
алоҳида эътибор қаратиш.
3). Турли маънавий-маърифий тадбирлар орқали талабаларда вазминликни
кучайтириш, бағрикенглик, сабрлилик, чидамлилик каби хусусиятларни
тарбиялаш.
4) Айрим давлатлардаги бузғунчи мафкуравий марказлар томонидан
давлатларо низоларни келтириб чиқаришда миллий ва этник зиддиятлардан
фойдаланишга уринишлар кучайиб бораётганлигини тушунтириш ҳамда уларга
учмасликни ўргатиш;
5) Дунёдаги барча миллатларнинг ўзаро тенг ва келиб чиқиш илдизлари бир
ўзанга бориб тақалишини диний ва илмий жиҳатдан тушунтириб бериш ва
бошқалар.

